
 

COVID-19 àti Ànfàní Ìjọba  

Ohun tí Agbègbè Arìnrìn-àjò Ní Láti Mọ̀ (Orísun: PIF-WA) 

Àwọn arìnrìn-àjò tó wà lábẹ́ ìdánwò àìyẹ ti ànfàní ìjọba nígbàtí wọ́n bèrè fún ìwé-ìgbélùú 

tàbí ìwé-ọmọ onílùú gbọ́dọ̀ mọ̀ wípé U.S. Citizenship and Immigration Services (USCIS, 

Àwọn Iṣẹ́ Ìrìn-àjò àti Jíjẹ́ Ọmọ Onílùú) ti kéde wípé KÒ ní ṣàyẹ̀wò ìdánwò, ìtọ́jú, tàbí 

ìtọ́jú ìdènà (pẹ̀lú àjẹsára tí àjẹsára bá wà nílẹ̀) èyí tó jọmọ́ COVID-19 nínú àyẹ̀wò 

ànfàní ìjọba, kódà tí àwọn iṣẹ́ ìtọ́jú ìlera bá wà lábẹ́ Medicaid. Èyí túmọ̀ sí wípé 

àwọn ẹbí arìnrìn-àjò gbọ́dọ̀ wá ìtọ́jú tí wọ́n nílò ní àkókò tó nira yìí. 

• Ó dára púpọ̀ láti rí dókítà tí o bá nílò ìtọ́jú. Àwọn òfin wà nílẹ̀ láti ríi wípé dókítà 

rẹ bọ̀wọ̀ fún ẹ̀tọ́ rẹ sí ohun àṣírí. O kò ní láti sọ àlàyé kankan nípa ipò ìrìn-àjò 

rẹ àyàfi tí o bá bèrè fún Medicaid tàbí ààbò ìlera míràn.  

• O sì le rí dókítà kan láì ní adójútòfò ìtọ́jú ìlera. Èyí pẹ̀lú ìtọ́jú tí o gbà ní yàrá 

pàjáwìrì, ní àwọn gbọ̀ngán àdúgbò àti ti ìlera arìnrìn-àjò, ibi-ìtọ́jú ọ̀fẹ́ àti ilé-

ìwòsàn ti ìjọba. Tí o kò bá ní dókítà kankan, pe gbọ̀ngán ìlera àdúgbò ti abẹ́lé 

fún ìrànlọ́wọ́.  O le rí gbọ̀ngán ibi ìtọ́jú ìlera kan 

níbí: https://findahealthcenter.hrsa.gov/  

• Àwọn ilé-ìwòsàn àti ibi ìtọ́jú ìlera dára láti bẹ̀wò. Àwọn òfin ìjọba àpapọ̀ dènà 

àwọn aṣojú ìrìn-àjò láti múni tàbí àwọn iṣe iṣẹ́ ìgbófinró míràn ní ibi ìtọ́jú ìlera, 

bíi ilé ìwòsàn, ibi-iṣẹ́ dókítà, ibi ìtọ́jú ìlera, àti àwọn ibi àmúlò iṣẹ́ ìlera pàjáwìrì 

àyàfi ní àwọn ìṣẹ̀lẹ̀ níwọ̀nba. 

• Àmúyẹ fún Medicaid, ti Children’s Health Insurance Program (CHIP, Ètò Ìdójútòfò 

Ìlera Ọmọdé), àti Affordable Care Act (ACA, Òfin Ìtọ́jú Ẹ̀dínwó) àwọn ibi ìtajà 

kò tíi yàtọ̀. 

• Pàjáwìrì Medicaid aláàbò ni a ti fẹ̀ ní Washington State láti kan àyẹ̀wò àti ìtọ́jú 

COVID-19 àti Health Benefit Exchange ti ṣí ìgbà ìforúkọ́sílẹ̀ pàtàkì kan nípasẹ̀ 

Ọjọ́ 8 Oṣù Kẹẹ̀rin, Ọdún 2020. SÍRA TẸ IBÍ láti kọ́ síwájú síi nípa àwọn ẹ̀tọ́ rẹ 

nígbàtí o bá ń bèrè fún àwọn iṣẹ́ ìlera. 

